
	ՀՀ առողջապահության նախարարության 11.05.2026թ. N ԱԱ/06.1/16021-2026 գրությամբ ներկայացված` ««Հայաստանի Հանրապետության 2026 թվականի պետական բյուջեի մասին» օրենքում վերաբաշխում, փոփոխություններ և Հայաստանի Հանրապետության կառավարության 2025 թվականի դեկտեմբերի 25-ի N 1910-Ն որոշման մեջ փոփոխություններ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
1. Նախագծով նախատեսվում է ՀՀ 2026թ. պետական բյուջեով նախատեսված ՀՀ կառավարության պահուստային ֆոնդից ՀՀ առողջապահության նախարարությանը հատկացնել 5.3 մլրդ դրամ՝ առողջության համընդհանուր ապահովագրության շրջանակում 200-501 հազար դրամ ստացող վարձու աշխատողների (բացառությամբ սոցիալական փաթեթ ստացողների) ապահովագրավճարի սուբսիդավորման գործընթացի բնականոն իրականացումն ապահովելու նպատակով։
Այս կապակցությամբ հայտնում ենք, որ Նախագծի հիմնավորմամբ ներկայացված են սուբսիդիա ստացող շահառուների ընդհանուր թվաքանակը և գումարները՝ ըստ ամիսների (միջինում 1.2 մլրդ դրամի չափով): Մինչդեռ Նախագծի հիմնավորմամբ բացակայում են ամսական 1.2 մլրդ դրամ պահանջարկի հաշվարկի հիմքում ընկած մեթոդաբանությունը և տեղեկատվության աղբյուրները: Մասնավորապես, պարզաբանված և բացահայտված չէ «Առողջության համընդհանուր ապահովագրության մասին» ՀՀ օրենքի 14-րդ հոդվածի 11-րդ մասով սահմանված այն գործատուների աշխատողների թվաքանակի ներառման հանգամանքը, որոնց վերաբերյալ տեղեկատվությունը, համաձայն օրենսդրության, հանդիսանում է սահմանափակ օգտագործման ենթակա (մի շարք գաղտնի/հատուկ կառույցների աշխատակիցներ)։
Բացի այդ, պարզաբանված չէ նաև, թե արդյոք հաշվարկներից բացառվել են սոցիալական փաթեթի շահառուները (200–501 հազար դրամ աշխատավարձ ստացող անձինք), թե ոչ:
Հաշվի առնելով վերոգրյալը՝ առաջարկում ենք պահանջարկի հստակեցման նպատակով ներկայացնել մանրամասն հաշվարկներ՝ տարանջատված ըստ շահառուների խմբերի շրջանակի։
2. Հաշվի առնելով, որ ՀՀ կառավարության պահուստային ֆոնդում ազատ միջոցներ առկա չեն, ինչպես նաև այն հանգամանքը, որ 2026թ.-ի առաջին եռամսյակում այլ եկամուտների հաշվին պլանավորված ցուցանիշի դիմաց փաստացի հավաքագրվել են ավելի շատ եկամուտներ՝ առաջարկում ենք առողջության համընդհանուր ապահովագրության շրջանակում 200-500 հազար դրամ ստացող վարձու աշխատողների (բացառությամբ սոցիալական փաթեթ ստացողների) ապահովագրավճարի սուբսիդավորման ֆինանսավորման աղբյուր դիտարկել ՀՀ 2026թ.-ի պետական բյուջեի այլ եկամուտները (խմբագրված հավելվածները կցվում են):
[bookmark: _Hlk231918587]3. Առաջարկում ենք նաև Նախագծի նախաբանում ««Հայաստանի Հանրապետության բյուջետային համակարգի մասին» օրենքի 19-րդ հոդվածի 3-րդ մասը, 23-րդ հոդվածի 3-րդ մասը`» բառերը փոխարինել ««Հայաստանի Հանրապետության 2026 թվականի պետական բյուջեի մասին» ՀՀ օրենքի 9-րդ հոդվածի 3-րդ մասը» բառերով:
Հաշվի առնելով վերոգրյալը՝ հայտնում ենք, որ վերոհիշյալ տեղեկատվության առկայության պայմաններում հնարավոր կլինի Նախագծի վերաբերյալ ներկայացնել հիմնավորված դիրքորոշում:
	 







                 







 
Ընդունվել է:
Ներկայացվում են հաշվարկները: 


















Ընդունվել է:
Կատարվել են համապատասխան փոփոխությունները:








Ընդունվել է:
Կատարվել են համապատասխան փոփոխությունները:

